
“Kufizohet raportimi mbi dosjet hetimore, goditet
gazetaria e pavarur”/ BIRN: Drafti pér Kodin e
Procedurés Penale vendos regjimin e ‘censurés
paraprake’ né media

Projektligji i propozuar nga geveria pér ndryshime né Kodin e Procedurés Penale, kufizon né ményré drastike
raportimin mediatik mbi dosjet hetimore, duke rrezikuar sipas ekspertéve vendosjen e njé regjimi censure
paraprake né shkelje t& Kushtetutés, duke goditur gazetariné e pavarur dhe té drejtén e publikut pér t'u
informuar.

Pas cdo hetimi té bujshém té Prokurorisé sé Posagme me protagonisté zyrtarét e larté té geverisé sé tij,
kryeministri Edi Rama, ka gjetur gjithmoné njé shteg pér té akuzuar median.

Neé shkurt té kétjj viti, Rama doli né mbrojtje t€ ish-drejtoreshés nén akuzé té Agjencisé Kombétare té Shogérisé
sé Informacionit, Mirlinda Karcanaj, duke e konsideruar raportimin mediatik pér ¢éshtjen e saj penale si “masakér
me bomba artizanale, tenxhere mé tenxhere”.

Né fillim t& marsit, skena u pérsérit né ményré edhe mé agresive kur kryeministri njoftoi para grupit parlamentar
vendimin e mazhorancés kundér hegjes sé imunitetit t& ish-zévendéskryeministres dhe ish-ministres sé
Infrastrukturés dhe Energjisé, Belinda Balluku.

Pérballé t& dhénave nga dosja hetimore té publikuara nga mediat mbi ményrén se si diktoheshin tendera me
vleré gindra milioné euro, Rama akuzoi gazetarét se pérdoreshin prej akuzés “si forca paramilitare té fajésimit
dhe té asgjésimit publik t€ subjekteve (€& tyre”.

Kryeministri e reduktoi zbardhjen e aferave té dyshuara t& korrupsionit né njé zhurmeé gé “zien pa pushim né 700
tenxheret e pazarit toné mediatik e politik” dhe né “fantazi perverse té rrjeteve sociale”.

Né fund té shtatorit, kryeministri kritikoi sérish rrjedhjen né media té& fragmenteve nga dosja hetimore ndaj shefes
s& shérbimit sekret, Viora Hyseni, e cila akuzohet pér nxjerrje t& sekreteve shtetérore dhe pérkrahjes sé& autorit t&
krimit né favor té Ergys Agasit.

“U desh gé té dhénat e dosjes hetimore té vérshonin népér kanale sociale dhe tezga mediatike, pérpara se sa
gjykata té udhéronte si kofini pas té vjelit kufizimin e publikimit té tyre”, tha ai né njé mesazh té regjistruar nga
aeroporti “Néné Tereza'.

Por tashmé, retorika e kryeministrit kundér publikimit té t& dhénave nga dosjet hetimore éshté pérkthyer né njé
nismé ligjore si pjesé e ndryshimeve t& propozuara né Kodin e Procedurés Penale.

Neni 103 i projektligjit parashikon ndalimin e publikimit t& vendimeve gjygésore pér masat e sigurimit si dhe
ndalimin e transmetimit t& imazheve té& personave té privuar nga liria, ndérkohé gé jané subjekt i masave té
shtréngimit fizik, pa pélgimin e tyre t& shprehur.

pjesshém, “me pérjashtim té pjesés sé transkriptimit gé& citohet né arsyetimin e njé vendimi ose qé pérdoret gjaté
gjykimit”.

Ndalimi i raportimit mbi aktet e hetimeve paraprake zgjerohet ndjeshém “deri né njé vit pas vendimit t& pushimit”
ose “deri né fillimin e seancés sé paré té shqyrtimit gjygésor té& themelit”.

Né relacion madje thuhet se “ndalohet edhe bérja publike e veté faktit se njé person &shté nén hetim”.

Pérvec kétyre parashikimeve, né pikén 14 neni vendos kontroll paraprak mbi redaksité, duke sanksionuar se pér
gazetarét dhe mediat q& kané tashmé né zotérim materiale gé pérmenden né kété nen, publikimi béhet vetém
me leje té gjykatés. “Né ¢do rast, publikimi nuk mund té kryhet pa autorizimin gjygésor,” thuhet né draft.

Kéto parashikime priten me shqet&sim nga ekspertét e lirisé sé shprehjes, té cilét i thané BIRN se nése
miratohet, drafti rrezikon té krijojé censuré paraprake né kundérshtim me nenin 22 té Kushtetutés sé vendit, t&
krijojé barriera shtesé pér gazetaringé hulumtuese si dhe t'i ekspozojé gazetarét ndaj padive, edhe né rastet kur
referojné dokumente t& prokurorisé apo gjykatés.

“Pérfundimisht, éshté njé draft qé promovon censurén, e gé godet sidomos gazetariné hulumtuese”, i tha BIRN
Koloreto Cukali, drejtues i Késhillit Shgiptar t& Medias, KSHM.

Gjyqtari, njé redaktor paraprak i lajmit

Legjislacioni aktual i mbron hetimet paraprake dhe vendos né ekuilibér té drejtén pér informim dhe mbrojtjes sé
sekretit hetimor. Ligji “Pér té drejtén e informimit” vendos kufizime pér aksesin né dokumente gé konsiderohen
sekrete hetimore dhe lidhen me fazén paraprake té hetimeve.

Blerjana Bino, drejtuese e Qendrés pér Shkencé dhe Inovacion pér Zhvillim, SCiDEV, pranon se mbrojtja e
sekretit hetimor dhe prezumimit t& pafajésisé jané interesa legjitime té shtetit. Megjithaté, Bino véren se
projektligji kapércen né njé regjim antikushtetues.

Sipas saj, problemi kryesor “&shté kalimi nga mbrojtja e sekretit brenda sistemit té drejtésisé te kontrolli paraprak
mbi até q& mund t& publikojé media”, njé zhvendosje qé& kérkon rishikim serioz kushtetues dhe né raport me
nenin 10 té Konventés Europiane pér t€ Drejtat e Njeriut.

Bino thekson se pika 14 e nenit 103 e kthen gjyqtarin né redaktor paraprak té lajmit.

“Kétu nuk kemi thjesht pérgjegjési pas publikimit, sipas draftit leja e gjyqtarit béhet kusht pér té publikuar.
Praktikisht kjo mund té vonajé investigimet, t€& humbasé aktualitetin e lajmit dhe té prodhojé vetécensuré né
redaksi. Kushtetuta garanton shprehimisht liriné e shtypit dhe ndalon censurén paraprake”, tha Bino pér BIRN.

Neé té njéjtén linjé, Koloreto Cukali e konsideron kérkesén pér autorizim gjygésor, edhe kur dokumentet nuk
pérbéjné sekret hetimor, si shkelje té drejtpérdrejté té& nenit 22, pika 3 té Kushtetutés, i cili ndalon censurén
paraprake. Sipas tij, kjo proceduré sjell vonesa thelb&sore dhe shérben si mjet “pér t'i parandaluar redaksité nga
publikimi i informacioneve gé jané esenciale pér llogaridhé&nien e pushtetit”, duke u kthyer né “njé barrieré pér
gazetariné investigative”.

Pérplasjen me shtyllat kushtetuese pérmes sé cilave mbrohet liria e shprehjes dhe ajo e medias e vérejné edhe
juristét. Ish-gjyqtari i Gjykatés Kushtetuese Pérparim Kalo i tha BIRN se ky shgetésim pér draftin ligjor t&
ndryshimeve né Kodin e Procedurés Penale géndronte.

“Edhe pse dispozita kufizohet vetém né lidhje me materialet e pérftuara né kuadér té procesit hetimor, mund té
thuhet gé ndérhyn né njéfaré mase né lémin e té drejtave kushtetuese”, tha Kalo.

Ndérkohé, drafti ndalon edhe shpérndarjen e materialeve apo e “akteve té hetimeve paraprake, gé nuk jané mé
1€ mbrojtura nga sekreti hetimor”. Neni 308/a ndalon organin procedues t€ publikojé se njé person &shté nén
hetim, pa béré dallim mes njé gytetari dhe njé funksionari t& larté publik. Drafti po ashtu shmang Komisionerin
pér té Drejtén e Informimit.

Cukali paralajméron se bllokimi i vendimeve dhe té dhénave deri né kalimin né gjykaté apo pushimin e ¢éshtjes
krijon njé terr té rrezikshé&m informativ mbi abuzimet me pushtetin si dhe cénon totalisht transparencén.

“Béhet fjalé pér njé periudhé té gjaté heshijeje, black-out-i", thoté& Cukali, duke shtuar se kjo situaté u heq
qytetaréve mundésiné té vézhgojné ndérhyrjet publike, “krijon hapésira pér presione” ndaj drejtésisé, dhe heq
mundésiné e medias pér té ushtruar presion pér llogaridhénie publike.

“Po ku mbetet transparenca kétu pastaj?” pyet ai, duke theksuar se pér figurat politike dhe drejtuese, momenti



kur paragiten né prokurori apo né SPAK “&shté informacion vital pér publikun®.

Sipas tij, ndalimi i raportimit krijon nj& mburojé ku lajmet dalin vetém kur duan institucionet hetuese, duke e vraré
gazetariné e pavarur.

Edhe Bino shpreh shgetésimin pér bllokimin afatgjaté té informacionit nga hetimet, qé sipas saj e godet thelbin e
mbikéqgyrjes publike.

“Zgjatja e ndalimit edhe pasi bie sekreti hetimor prek seriozisht funksionin ‘€atchdog’ t& medias, vecanérisht né
céshtje korrupsioni dhe né dosje qé pushohen dhe nuk arrijné kurré né njé gjykim publik,” vieréson ajo.

Kurthi i licencés dhe hapja e dyerve pér padi SLAPP

Ndérsa nenet mé sipér parashikojné ndalimet, neni 104 riformulon se kush mban pérgjegjési pér publikimin e njé
sekreti duke e béré gazetarin bashképérgjegjés me zyrtarét gé e administrojné procesin dhe duke hapur dyert gé
ai té paditet pér shkaktim démi, edhe kur thjesht u &shté referuar dokumenteve té gjykatés dhe prokurorisé.

Drafti ka parashikuar “pérgjegjési civile pér shpérblimin e démit 1€ shkaktuar”, “pérgjegjésiné penale té personit
kur shkelja pérbén edhe vepér penale”, si dhe e ciléson veprimin “njé shkelje disiplinore” kur kryhet nga njé
népunés publik ose “persona gé ushtrojné njé profesion pér t& cilin kérkohet licencé”.

Né relacionin shogérues té projektligjit sqarohet shprehimisht se kjo dispozité e shirin pérgjegjésiné pértej
népunésve publiké. “Duke njohur se shkelja mund té vijé njésoj nga njé gazetar, avokat apo profesionist tjetér i
rregulluar”, thuhet né relacion.

Né pikén 2 té kétij neni i higet monopoli i veprimit prokurorit né rastet e cenimit t€ sekretit dhe pércakton se
pérvec tij “i akuzuari, viktima, ankuesi ose ¢do palé né procedim, té drejtat e sé cilés jané prekur nga shkelja
(publikimi), mund té njoftojé organin gé ushtron procedimin disiplinor, té ngrejé padi pér shpérblimin e démit ose
teé paragesé kallézim penal kur fakti pérbén vepér penale”.

Pér Blerjana Binon, ky formulim né relacion rikthen tentativat pér kontroll shtetéror mbi profesionin, né vijim t&
debatit té janarit 2026 pér Kodin Penal, kur u fut nocioni i gazetarit “t& regjistruar/té njohur”.

“Kjo éshté problematike sepse gazetaria né Shqipéri nuk €shté sot njé profesion i licencuar né kuptimin e ligjit
pér profesionet e rregulluara,” thoté Bino, duke ngritur pyetjet se kush do ta japé apo heqé licencén dhe cfaré do
té ndodhé& me gazetarét e pavarur dhe investigativé. Ajo kujton se standardet europiane e lidhin mbrojtjen e nenit
10 me funksionin e gazetarisé dhe jo me “posedimin e njé licence apo statusi t& dh&né nga shteti”, duke
paralajméruar se njé gasje e tillé krijon pasiguri juridike dhe “rrezik té térthorté pér rregullimin e profesionit té
gazetarit nga shteti”.

Nga ana tjetér, Koloreto Cukali paralajméron se armatosja e personave nén hetim me té drejtén e padive ndaj
gazetaréve hap dyert pér padi strategjike kundér pjesémarrjes publike, té njohura si SLAPP. Duke krijuar né kété
rast padi ndaj tyre edhe pér referim apo publikim t& pjesshém té materialeve apo pérmbajtjes sé materialeve &
prodhuara nga gjykata e prokuroria.

“Biznesmenét dhe zyrtarét mund t'i pérdorin padité pér té ushtruar friké te redaksité, duke i kércénuar ata me
kosto thelbé&sore ligjore, pa folur pér stresin né jeté e né puné, edhe kur gazetarét kané t€ drejté,” pérfundoi
Cukali./BIRN

